
Жамиятда амалга оширилган ва ижтимоий иқтисодий ислоҳотлар таълим 
соҳасидаги фаолият шароитларини ўзгаришига олиб келди. Ўзбекистонда 
иқтисодиёт соҳасининг бозор муносабатларига ўтилиши таълим соҳаси 
муассасаларини бозорга қараб мўлжал олишга даъват этади. Янги ижтимоий-
иқтисодий шароитларда педагогик жараён ва бошқарув фаолиятининг мазмуни 
ривожланишини таъминловчи бошқарув зарур. Ўқув юрти бозордан сабоқ ола 
бошлаган тақдирдагина самарали ишлаши мумкин. Унинг маркетинг фаолияти 
ва маркетинг тадқиқотлари, стратегик бошқарув, ягона гуруҳ сифатидаги 
педагогик жамоа каби унсурлари, таълим хизматлари буюртмачилари, энг 
аввало ота-оналар, таълим олувчилар ва ишлаб чиқаришнинг индивидуал 
эҳтиёжларига қараб мўлжал олиш ҳамда ўқув юрти раҳбари фаолиятининг 
мазмунини янгилашни назарда тутади.  

 “Бошқарув” сўзи одатда аниқ бир мақсадга эришиш учун бошқарилувчи 
объект ёки тизимга фаол таъсир кўрсатишни англатади. Бу, ўз навбатда, маълум 
бир режалаштирилган фаолиятни ифодалайди. Ҳар қандай фаолият 
бошқариладиган объект ва бошқарувчи субъект тизимларидан иборат бўлиб, 
мазкур тизимлар ўртасидаги алоқа инсонларнинг ўзаро муносабатларидан 
ташкил топади ва мавжуд ўзаро муносабатлар уларнинг фаолиятини 
ифодалайди. Шундай экан ихтиёрий фаолият албатта бошқарувни талаб этади, 
шахснинг индивидуал фаолиятида инсон ўзини ўзи бошқаради ва кўзланган 
натижаларга эришади, ҳамкорликдаги фаолиятни ташкил этиш учун ўзаро 
таъсир ёки шахснинг бошқа шахсларга нисбатан таъсири зарур бўлиб, бу ўз 
моҳиятига кўра бошқарувни, яъни маълум бир мақсадга эришиш йўналишида 
инсонлар фаолиятини ташкил этиш ва мувофиқлаштиришни ифодалайди.  

Таълим муассасаси фаолиятини ташкил этиш ва бошқаришда педагоглар 
фаолиятининг мувофиқлаштирилиши, таълим муассасаси барча ходимларининг 
ўз меҳнат фаолиятлари натижаларидан тенг асосда қониқиш ҳосил қилишлари, 
жамаодаги тўғри меҳнат тақсимоти, ходимларда ўз вазифаларига нисбатан 
масъулият ҳиссининг шаклланиши муҳим аҳамият касб этади. 

“Таълим тўғрисида”ги Қонунга мувофиқ таълим тизимини бошқаришда 
Ўзбекистон Республикаси Вазирлар Маҳкамаси, ваколатли давлат органлари 
ҳамда маҳаллий ҳокимият органларининг ваколатлари ва ҳуқуқ доиралари 
белгилаб қўйилган. Умуман, таълим муассасаларининг давлат бошқаруви       
(1-расм) қуйидагича амалга оширилади. 

1-расм. Ўзбекистон Республикаси таълим муассасаларининг 
давлат бошқаруви 

 
 

 Таълимни бошқариш бўйича ваколатли давлат органлари (вазирлик 
ва идоралар)нинг таълим соҳасидаги ҳуқуқ доирасига қуйидагилар киради: 

-  таълим соҳасида ягона давлат сиёсатини рўёбга чиқариш; 
-  таълим муассасалари фаолиятини мувофиқлаштириш ва услуб 

масалаларида уларга раҳбарлик қилиш; 
-  давлат таълим стандартлари, мутахассисларнинг билим савияси ва касб 

тайёргарлигига бўлган талаблар бажарилишини таъминлаш; 
-  ўқитишнинг илғор шакллари ва янги педагогик технологияларни, 

таълимнинг техник ва ахборот воситаларини ўқув жараёнига жорий этиш; 
-  ўқув ва ўқув-услубият адабиётларини яратиш ва нашр этишни ташкил 

этиш; 
-  таълим олувчиларнинг якуний давлат аттестацияси ва давлат таълим 

муассасаларида экстернат тўғрисидаги низомларни тасдиқлаш; 
- давлат олий таълим муассасасининг ректорини тайинлаш тўғрисида 

Ўзбекистан Республикаси Вазирлар Маҳкамасига таклифлар киритиш; 
- педагог ходимларни тайёрлаш, уларнинг малакасини ошириш ва қайта 

тайёрлашни ташкил этиш; 
-  қонун ҳужжатларига мувофиқ бошқа ваколатлар.  
Таълимда бошқарувнинг мақсади – менежмент умумий назарияси соҳасида 

талабаларнинг билим даражасини ошириш, уларда мазкур билимлардан амалда 
фойдаланиш кўникмасини шакллантиришдан иборат. 

Қўйилган мақсадга эришиш қуйидаги вазифаларни ҳал этишни назарда 
тутади: 

- ижтимоий бошқарув назариясининг вужудга келиш ва ривожланиш 
тарихи билан талабаларни таништириш; 

- стратегик  бошқарувнинг энг янги методлари ва принциплари ҳақидаги 
ахборот билан танишиш; 

- таълим хизматлари бошқаруви, маркетинги ва инновациялари соҳасида 
махсус билимларни ўзлаштириш. 

Бошқарув вазифаларини  рўёбга чиқариш турли хил усуллар ёрдамида 
амалга оширилади.  

 
 
 
      
 
 
 
 
 
 
 
 
 
 
 
 
 
 
Раҳбарнинг бош вазифаси қарорнинг бажарилишини ташкил этиш, мазкур 

жараённи мувофиқлаштириш ва унинг устидан назоратни таъминлашдир. Яъни 
назорат бошқарувнинг якунловчи босқичи ҳисобланади. У икки томонлама 
алоқа шаклини касб этади ва қарорни бажариш, қўйилган	
  мақсадларга эришиш 
ҳақида ахборот олиш учун имконият яратади.   

Шундай экан бошқарувни, яъни бошқарув фаолиятини ташкил этиш 
заруратини белгиловчи бош мезон – инсон олдига ёки муассаса олдига 
қўйилган мақсад бўлиб, унга эришиш учун вазифалар белгилаш, ташкил 
этиладиган фаолиятни олдиндан режалаштириш, амалга ошириш йўл-
йўриқларини танлаш, вазифаларнинг мазмун ва моҳиятига кўра, 
бажарувчиларни танлаш ҳамда бажариладиган вазифаларни тақсимлаш, 
белгиланган мақсадга эришиш учун ташкил этиладиган жараён иштирокчилари 
фаолиятини мувофиқлаштиришдан иборатдир 1. 

Мазкур фаолият бошқарув фаолиятини, уни амалга ошириш бошқарув 
функцияларини, амалга ошириш изчиллиги бошқарув алгоритмини, амалга 
ошириш йўл-йўриқлари бошқарув методларини, ходимларнинг фаолиятини 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
1 Хасанов Р., Суюнов Ш. Инсон ресурсларини бошқаришда таълимнинг аҳамияти. //Таълим ва иқтисодиёт 
журнали. 6 сон, 2010 й., 146 б. 

Таълимда стратегик бошқарув қуйидаги асосий вазифаларни  
ўз ичига олади: 

	
  

ўқув юртлари фаолиятини прогноз 
қилиш ва режалаштириш, 
мақсадларни тўғри қўйиш 

	
  

кадрларни жой-жойига оқилона 
қўйиш, вазифаларни тақсимлаш, 
кичик тизимлар ўртасида алоқалар 

ўрнатиш 
	
  

таълимга оид ахборот 
тизимини ташкил 
этиш ва ундан 
фойдаланишнинг 
самарадорлигини 
таъминлаш 

	
  

ҳар томонлама 
назорат, таҳлил, 
камчиликларни 
аниқлаш ва уларни 
бартараф этиш 

	
  

таълим муассаса-
лари менежерлари-
нинг малакаси ва 

маҳоратини ошириш 
тизими 

	
  



“Иқтисодиёт ва инновацион технологиялар” илмий электрон журнали. № 5, июль, 2012 йил 

4 

	
  

ташкил этиш ва мувофиқлаштириш бошқарув услубларини, мазкур йўналишда 
қабул қилинган қарорлар  бошқарув қарорларини ифодалайди.  

“Бошқарув” тушунчаси одатда тизимнинг бир ҳолатдан янада сифатлироқ 
ҳолатга ўтиши сифатида тавсифланади. Бу ерда икки жиҳатга эътиборни 
қаратиш лозим. Биринчи – тизимни сақлаш, унинг барқарорлигини қувватлаш 
мақсадида бошқариш (маъмурий бошқарув). Иккинчи жиҳат – тизим янги 
сифат ҳолатига ўтишини, яъни муттасил ривожланишни таъминловчи 
бошқариш 2.  

Илмий адабиётларда “стратегия” тушунчасининг мазмунига берилган кўп 
сонли таърифларга дуч келиш мумкин. Бу мазкур тушунча жуда серқирра 
эканлиги билан изоҳланади: 

• стратегия – пировард натижага эришиш воситаси; 
• стратегия ташкилот фаолиятининг барча асосий жиҳатларини бир бутунга 

бирлаштиради;   
• стратегия ташкилотнинг узоқ муддатли имкониятларини белгилайди.   
Стратегик бошқарув таълим муассасаларининг бўлғуси муаммолари ва 

имкониятларини прогноз қилишнинг асосий усули ҳисобланади.  
Таълим муассасаларини бошқаришда  педагогик ходимлар ҳамда 

талабалар фаолиятига таъсир кўрсатувчи, шунингдек, муассаса фаолиятини 
такомиллаштиришда муҳим аҳамият касб этувчи асосий жараёнлардан бири 
қарор қабул қилиш ва унинг бажарилишини таъминлаш жараёни ҳисобланади. 
Мазкур жараёнда қарорларни тайёрлаш, қабул қилиш ва унинг бажарилишини 
таъминлаш кўп жиҳатдан раҳбарларнинг бошқарув йўналишидаги билим, 
кўникма ва малакаси, касбий тажрибаларига, бажариладиган вазифаларнинг 
хусусиятларига, шунингдек, муассасада яратилган шароитга боғлиқ бўлади.  

Таълим муассасаларини бошқариш жараёнида турли хил муаммоларни ҳал 
этиш, таълим-тарбия жараёнини илмий асосда ташкил этиш ва таълим 
самарадорлигини оширишда турли масалалар юзасидан моҳияти ҳамда 
мазмуни жиҳатидан бир-биридан фарқ қилувчи қарорлар қабул қилиш 
жараёнида муайян вазиятлардан келиб чиқиб баҳсли масалалар, турли-туман 
фикрлар ва тортишувлар вужудга келади.  

Таълим муассасаси фаолиятини самарали ташкил этиш, белгиланган 
мақсадларга эришишда, ҳамкорликдаги бошқарув муҳим аҳамиятга эга бўлиб, 
бунда жамоавий бошқарув органлари ҳамда жамоатчилик ташкилотларининг 
иштироки ва уларнинг фаоллиги ўзига хос аҳамият касб этади.  
Ҳамкорликдаги бошқарувни ташкил этишдан асосий мақсад, таълим 
муассасаси олдига қўйилган мақсадларга эришишда, муассасанинг ҳаётий 
фаолиятини таъминлаш ва такомиллаштириш йўналишидаги масалаларни ҳал 
этиш, муаммоларнинг ижобий ечимини топиш, инновацион жараёнларни 
ташкил қилиш ва ривожлантириш, турли хил масалалар юзасидан қарорлар 
қабул қилиш асносида жамоа барча аъзоларининг иштирокини таъминлаш 
ҳамда белгиланган мақсадларга эришишда уларнинг фаолиятини 
мувофиқлаштириш ҳисобланади. 
	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
2 Василькова С. Технология работы социального педагога. – М.: Академия. 2009. 39 с. 

Давлатнинг таълим соҳасидаги бош стратегик мақсади  - демократик, 
инсонпарварлик тамойилларини қарор топтириш, халқ миллий анъаналари, 
урф-одатлари, умумбашарий қадриятлар асосида таълим-тарбия мазмунини 
тубдан янгилаш, педагогик жамоалар ташаббускорлигига кенг имкониятлар 
яратиб беришдан иборат. Мустақиллик юртнинг келажагини қурадиган янги 
авлод таълим ва тарбиясини биринчи ўринга чиқарди. Бу муаммони ҳал этишда 
демократик бошқарувнинг ўрни ва аҳамияти беқиёсдир. Кадрлар сиёсати- 
жамият тараққиётининг муҳим омили, бебаҳо бойлиги ҳисобланади. Жамият 
ижтимоий тараққиётининг янги босқичига кўтарилиши билан боғлиқ  долзарб 
муаммолардан бири кадрлар масаласидир. Чунки жамиятни идора этишнинг 
янги муносабатлар механизми ва усуллари тамомила бошқача тус олган ҳолда 
ўзига хос мураккаблашиб боради. Ана шундай шароитда кадрлар сиёсати 
муҳим аҳамият касб этиб, жамият олдида турган энг долзарб вазифалардан 
бирига айланади.  Бу долзарб муаммони ҳар жиҳатдан пухта ва мукаммал ҳолда 
оқилона ҳал этиш ҳар қандай давлатнинг, у қайси ижтимоий- сиёсий тизимда 
бўлишидан қатъи назар, энг зарур ва масъулиятли вазифаларидан бирига 
айланиши объектив қонуниятдир. 

Бугунги кунда замонавий раҳбар бошқарув фанининг умумий асосларини 
пухта билиши, шунингдек, бошқарув стратегияси, инновациялар, маркетинг, 
ходимларни бошқариш соҳасида махсус билим ва кўникмаларга эга бўлиши, 
муассасадаги бошқарувни режалаштириш, ташкиллаштириш, назорат этиш 
ҳамда шу мақсадини амалга ошириши талаб этилади.  

Шунингдек, таълим муассасасидаги раҳбар-ходимлар бошқарувнинг 
функционал жиҳатларини ўзлаштириши; меҳнат унумдорлигига эришиш; 
ишига масъулият билан ёндашиш; жамоани мақсад сари йўналтира олиш; 
таълим муассасаси бошқарувини ички ва ташқи ўзгаришларга мослаштириши; 
инновацион янгиликларни жорий этиши ва инновацион технологияларни 
бошқарувда қўллашни такомиллаштириш учун зарурий билим, кўникма ҳамда 
малакаларга эга бўлиши зарур ҳисобланади. 

Республикамизда юз берган иқтисодий ўзгаришлар миллий иқтисодий 
амалиётимиз учун янги бир қатор касбларга бўлган талабни белгилади. Улар 
орасида менежер касби ҳам бор. Олий таълим муассасасини бошқариш 
амалиётига ҳозирги замон менежменти киритилиши муносабати билан ўқув 
юртларида менежерларга қўйиладиган талаблар муҳим аҳамият касб этади.	
  


